
AZƏRBAYCAN: Səviyyə 2 

Azərbaycan hökuməti insan alverinin aradan qaldırılması üzrə minimum 

standartlara tam cavab vermir; amma bunu etmək üçün əhəmiyyətli səylər göstərir. 

Hökumətin bu səyləri əvvəlki hesabat dövrü ilə müqayisədə artmışdır; buna görə 

də Azərbaycan 2-ci Səviyyədə qalmışdır. Hökumət ixtisaslaşdırılmış dəstək 

xidmətləri göstərmək və digər insan alveri qurbanlarına yardım mərkəzlərindəki 

vətəndaş cəmiyyəti ilə yaxşı əməkdaşlığı saxlamaq üçün yeni İnsan Alveri 

Qurbanlarına Yardım Mərkəzi yaratmaqla güclü cəhdlər göstərmişdir. Hökumət 

məlumatlandırma tədbirləri təşkil etmək məqsədilə vətəndaş cəmiyyəti üçün 

maliyyələşməni artırmışdır və yerli polisə insan alveri qurbanının 

müəyyənləşdirilməsi üzrə təlim keçmək üçün QHT maliyyələşdirmişdir. Amma bir 

neçə başlıca sahədə hökumət minimum standartlara cavab vermir. Hüquq-mühafizə 

orqanları insan alveri və insan alveri qurbanlarına yanaşmanı başa düşə bilmirdilər. 

İlk respondentlər Standart Əməliyyat Prosedurlarına (SƏP) əməl etmirdilər və 

uşaqlar daxil olmaqla, daxili insan alverinin azərbaycanlı qurbanlarını aktiv şəkildə 

müəyyənləşdirməkdə minimum cəhdlər göstərirdilər. Daxili İşlər Nazirliyinin 

tabeliyində olan sığınacaq hüquq-mühafizə orqanları ilə əməkdaşlıq etməyən insan 

alveri qurbanlarını həmişə yerləşdirmirdi və hökumət QHT-lərin idarə etdiyi 

sığınacaqları maliyyələşdirmirdi, baxmayaraq ki, onlar qurbanlara dəstək və 

onların təkrar inteqrasiyası xidmətlərinə ciddi şəkildə razılaşırdılar.             

 

AZƏRBAYCAN ÜÇÜN TÖVSİYƏLƏR 

İnsan alveri cinayətlərini qətiyyətlə araşdırmaq və məhkəməyə cəlb etmək, insan 

alveri cinayətkarlarını həbs etmək və cəzalandırmaq; xüsusilə daxili insan alveri, 

məcburi əmək və uşaqlar üçün olmaqla aktiv identifikasiya səylərini artırmaq; 

insan alveri işlərində uşaqlar da daxil olmaqla, insan alveri qurbanlarına yönəlmiş 

yanaşmalar üzrə istintaqçılar, prokurorlar və hakimlərə təlim keçmək, insan 

alverinin araşdırılması və təqib edilməsi üzrə kadrları təkmilləşdirmək; ehtimal 

olunan cinayətləri araşdırmaqla və insan alveri qurbanlarına müvafiq xidmətlər 

göstərməklə QHT-lərin potensial insan alveri qurbanları barədə olan müraciətlərinə 

cavab vermək; hüquq-mühafizə orqanları, miqrasiya və sosial xidmətlər üzrə 

işləyən işçilər daxil olmaqla, ilk respondentlərə zərərçəkmişlərin fəal şəkildə 

müəyyənləşdirilməsi və rəsmi müəyyənləşdirmə prosedurları barədə müvafiq 

şəxslərin məlumatlandırılması sahəsində təlim keçmək; insan alveri qurbanlarına 

dəstək xidmətləri göstərən QHT-lərin idarə etdiyi sığınacaqlara müvafiq maliyyə 



vəsaiti ayırmaq; Əmək Müfəttişliyinin məcburi əmək qurbanlarını 

müəyyənləşdirmə və istiqamətləndirmə bacarıqlarını gücləndirmək; 

zərərçəkmişlərin istiqamətləndirilməsi və potensial hallar daxil olmaqla, dövlət 

qurumları arasında koordinasiya və kommunikasiyanı təkmilləşdirmək; və insan 

alverinin göstəricilərini və kömək istəməyin yollarını təsvir etməklə xarici 

immiqrant işçilər üçün ictimai məlumatlandırma tədbirləri keçirmək.  

 

CİNAYƏT TƏQİBİ 

Hökumət hüquq-mühafizə orqanlarının səylərini dəstəkləmişdir. 2005-ci ildə qəbul 

edilmiş İnsan alveri ilə mübarizə haqqında Qanun və Cinayət Məcəlləsinin 144-cü 

maddəsi cinsi istismar və əmək alveri üçün cinayət cəzası təyin etmişdir və beş 

ildən on ilədək azadlıqdan məhrumetmə müəyyən etmişdir ki, bu da kifayət qədər 

əsaslıdır və cinsi istismarla bağlı zorlama kimi digər ciddi cinayətlər üçün 

müəyyən edilənlərə uyğun gəlir. Hüquq-mühafizə orqanları 33 şübhəli ilə 29 işi 

araşdırmışdır (2016-cı ildə 26 iş): 25-i cinsi istismara, dördü isə məcburi əmək işi 

olmuşdur (2016-cı ildə 22-i cnsi istismar, 4-ü məcburi əmək). Hökumət 29 

müqəssiri məsuliyyətə cəlb etmişdir (2016-cı ildə 36 nəfər). Məhkəmələr 29 insan 

alverçisi barədə hökm çıxarmışdır (2016-cı ildə 28 nəfər): 25 nəfər cinsi istismara 

görə dörd nəfər məcburi əməyə görə (2016-cı ildə 28 nəfər qadın alverçisi). Üç 

insan alverçisi bir ildən beş ilə qədər və 26 insan alverçisi isə beş ildən 10 ilə qədər 

həbs cəzası almışdır.  

DİN insan alveri üzrə təhqiqatların çoxunu aparan İnsan Alverinə Qarşı Mübarizə 

Baş İdarəsini dəstəkləyirdi. Müşahidəçilər bildirirdilər ki, hüquq-mühafizə 

orqanları insan alverini başa düşməkdə və insan alverini araşdırmaqda çətinlik 

çəkirdilər, xüsusilə də Bakıdan kənarda olan hüquq-mühafizə orqanları. Ekspertlər 

bildirirdilər ki, təhqiqatların çoxu passiv və zərərçəkmişin ifadəsindən həddən artıq 

asılı vəziyyətdə idi. Bundan başqa, özünü tanıtmağa cəhd göstərən potensial insan 

alveri qurbanını təhqir edən və buraxan yerli polis və prokurorlar haqqında 

mətbuatın hesabatları daxil olmaqla, müşahidəçilər hüquq-mühafizə orqanları 

daxilində zərərçəkmişə yönəlmiş yanaşmaların olmadığını bildirirdilər. İAQMBİ 

insan alveri məsələləri ilə bağlı 32 təlim keçmişdir. Hökumət insan alveri 

cinayətlərində əli olan dövlət rəsmiləri barədə hər hansı təhqiqat, məsuliyyətə cəlb 

oluma və ya ittiham bildirməmişdir.   

 

 



 

MÜDAFİƏ 

Hökumət insan alveri qurbanlarının müdafiəsi üzrə səyləri dəstəkləyirdi. Hökumət 

71 nəfər insan alveri qurbanı müəyyən etmişdir (2016-cı ildə 70 nəfər); cinsi 

istismarın qurbanı olan 66 qadın və məcburi əməyin qurbanı olan beş kişi (2016-cı 

ildə cinsi istismar qurbanı olan 69 qadın, məcburi əməyin qurbanı olan bir kişi). 

2016 və 2017-ci illərdə hökumət heç bir uşaq yaşlı qurban müəyyən etməmişdir. 

Altmış səkkiz qurban azərbaycanlı, üç qurban isə xarici vətəndaş olmuşdur (2016-

cı ildə bir nəfər xarici vətəndaş). Hökumət qurbanların müəyyən edilməsi üzrə 

SƏP-ə malik idi, amma hüquq-mühafizə orqanları, miqrasiya və sosial xidmətlərin 

işçi heyəti daxil olmaqla ilk respondentlər ya prosedurlar barədə xəbərdar 

deyildilər, ya da onları müvafiq şəkildə izləmir və başa düşmürdülər. SƏP ilk 

respondentlərdən təhqqata əsasən rəsmi olaraq qurban kimi tanınmış potensial 

qurbanları 24 saat ərzində İAQMBİ-ə yönləndirməyi tələb edirdi. QHT-lər və 

hökumət bəzi potensial qurbanlara dəstək xidmətləri göstərmişdir; amma rəsmi 

şəkildə tanınmayan şəxslərə hökumətin təmin etdiyi birdəfəlik müavinət verilmirdi 

və onlar ehtimal olunan alverçilərə qarşı vətəndaş iddiası qaldırmaq hüququna 

malik deyildir. Vətəndaş cəmiyyəti İAQMBİ-ə altı nəfər potensial insan alveri 

qurbanını istiqamətləndirmişdir (2016-cı ildə 466 nəfər potensial qurban), amma 

2016-cı və 2017-ci illərdə İAQMBİ onların heç birinin qurban olmadığını 

müəyyən etmişdir; vətəndaş cəmiyyətinin üzvləri qeyd etmişdir ki, 2017-ci ildə bu 

cür qərarların verilməsində İAQMBİ-nin yönləndirilmiş işlərə müvafiq şəkildə 

baxmadığını qeyd etmişdir. Müşahidəçilər uşaqlar da daxil olmaqla, daxili insan 

alverinin azərbaycanlı qurbanlarının fəal şəkildə müəyyənləşdirilməsi üzrə 

minimum cəhdlərin göstərildiyini bildirmişdir, nəticədə rəsmi şəkildə 

müəyyənləşdirilmiş bütün qurbanlar Azərbaycanda istismar edilən xarici 

vətəndaşlar və ya xarici ölkələrdən vətənə qaytarılmış azərbaycanlı qurbanlar 

olmuşdur ki, bu da transmilli hərəkatın həddən artıq vurğulandığını əks etdirir. 

İnsan alveri qurbanlarının necə müəyyənləşdirməsi və onlara kömək etmək 

göstərilməsi üzrə yerli polisə təlim keçmək üçün hökumət QHT-lərin birini 

maliyyələşdirmişdir.  

Qurbanın qorunması üçün hökumət 150,530 manat ($88,030) ayırmışdır, 2016-cı 

ildə isə bu məbləğ 154,000 manat ($90,060) olmuşdur. DİN-in tabeliyində olan 

insan alveri qurbanları üçün sığınacaq yaşayış yeri, maliyyə dəstəyi, hüquqi dəstək, 

tibbi və psixososial dəstək təmin edirdi; 65 nəfər rəsmi tanınmış qurban və altı 

potensial qurban DİN-in tabeliyində olan sığınacaqda dəstək alırdılar (2016-cı ildə 

65 rəsmi tanınmış qurban və yeddi potensial qurban). DİN-in tabeçiliyində olan bu 



sığınacaqda qadınlar, kişilər və uşaqlar üçün ayrıca sahələr var idi, amma 

qurbanların hərəkət sərbəstliyi məhdud idi, sığınacağı tərk etmək üçün onlardan 

ərizə yazmaq tələb olunurdu. Müşahidəçilər bildirirdilər ki, DİN-in tabeçiliyində 

olan bu sığınacaq hüquq-mühafizə orqanları ilə əməkdaşlıq etməyən qurbanları 

yerləşdirmirdilər. Bakı şəhərindəki İnsan Alveri Qurbanlarına Yardım Mərkəzi 

(İAQYM) insan alverinin rəsmi şəkildə qəbul olunmuş və potensial qurbanlarını 

hüquqi, psixoloji, tibbi yardımla və məşğulluqla təmin etmişdir. İAQMBİ 68 

qurbanı və vətəndaş cəmiyyəti 28 potensial qurbanı İAQYM-yə yönləndirmişdir. 

İAQYM rəsmi şəkildə tanınan 44 qurbanı tibbi yardım, 52 nəfəri psixoloji dəstək 

və 53 nəfəri hüquqi yardımla təmin etmişdir. Hökumət həmçinin rəsmi şəkildə 

tanınan 21 qurban və potensial qurbanı işlə və 10 nəfərini isə peşə təlimləri ilə 

təmin etmişdir. Hökumət insan alveri qurbanlarına ixtisaslaşdırılmış bərpa 

xidmətlərini göstərmək üçün Göyçayda yeni bir İAQYM təsis etmişdir. Vətəndaş 

cəmiyyəti İAQYM ilə yaxşı əməkdaşlıq etdiklərini və Mərkəzin yenidən 

inteqrasiya xidmətlərindən razı qaldığını bildirdi. Hökumətin QHT sığınacaqlarının 

qurbanlara dəstək verməyinə və 41 qurbanın (2016-cı ildə 40) cəmiyyətə yenidən 

inteqrasiyası xidmətlərinə arxalandığına baxmayaraq, onlara maliyyə ayırmadı. 

QHT-lər kəskin maliyyə çatışmazlığı ilə üzləşdi və xaricdən gələn qrantları 

tənzimləyən qadağanedici qanunvericilik QHT-lərin xarici donorlardan 

maliyyələşmə qəbul etməyini məhdudlaşdırdı. Hesabat dövründə QHT 

sığınacaqlarında qurbanlara dəstək xidmətlərini göstərən işçilərin əksəriyyəti 

könüllülük əsasında işləyirdilər. Dövlət Miqrasiya Xidməti (DMX) Rusiyadan iki 

və Ukraynadan bir nəfər qurbana müvəqqəti yaşayış icazəsini vermişdir.  

 

PROFİLAKTİKA 

Hökumət profilaktik tədbirlərini həyata keçirməyə davam etmişdir. Milli 

Koordinator “İnsan alverinə qarşı mübarizə üzrə 2014-2018-ci illər üçün Milli 

Fəaliyyət Planı”nın həyata keçirilməsinə rəhbərlik etmiş və bütün hökumət 

daxilində insan alveri əleyhinə tədbirlərin icrasını əlaqələndirmişdir. Lakin buna 

baxmayaraq, qurumlar arasındakı əməkdaşlığın çatışmazlığı ilə əlaqədar olaraq 

onların arasında koordinasiyanı təmin etməkdə çoxlu maneələr üzə çıxmışdır. 

Hökumət maarifləndirmə kampaniyaları üçün vətəndaş cəmiyyətindən 16 təklifi 

maliyyələşdirmək məqsədilə 104000 manat (60820 ABŞ dolları) ayırmışdır. Bu 

rəqəm 2016-cı ildə 71000 manat (41520 ABŞ dolları) olmuşdur. Hökumət 

həmçinin gəncləri və tələbələri hədəfə alan maarifləndirmə kampaniyaları da 

keçirmişdir. Hökumət ölkənin insan alveri ilə mübarizə tədbirlərinin, o cümlədən 

cinayət təqibi və qurbanların mühafizəsi tədbirlərinin illik qiymətləndirilməsinin 



nəticələrini ictimaiyyətə açıqlamışdır. DMX 378 nəfər vətəndaşlığı olmayan şəxslə 

şəxsiyyətlərini təyin edən sənədlər və Azərbaycan Respublikasının vətəndaşlığını 

almaq üçün kömək göstərmiş və 2500 nəfər qeyri-qanuni miqrantın yaşayışını 

qanuniləşdirmişdir. Hökumət öz hesabatında kommersiya məqsədli seksə və 

məcburi əməyə olan tələbatın azaldılması istiqamətində gördüyü tədbirlər barədə 

məlumat verməmişdir. 2015-ci ildə Prezidentin fərmanı ilə Əmək Müfəttişliyinin iş 

yerlərində səyyar yoxlamalar aparması qadağan olundu və bunun nəticəsində 

proaktiv təftişlər və qurbanların müəyyən olunması tədbirləri məhdudlaşdırıldı. 

2017-ci ildə hökumət iş yerlərində aparılan yoxlamaların dayandırılması müddətini 

2021-ci ilədək artırdı. 

  

İNSAN ALVERİNİN VƏZİYYƏTİ 

Ötən beş il üzrə verilən məruzədə qeyd olunur ki, Azərbaycan məcburi əməyə və 

insan alverinə məruz qalan kişilər, qadınlar və uşaqlar üçün mənbə, tranzit və 

təyinat ölkəsidir. Azərbaycanlı kişilər və oğlanlar Türkiyə, Rusiya, Birləşmiş Ərəb 

Əmirliklərində (BƏƏ) və Azərbaycanda məcburi əməyə məruz qalırlar. 

Azərbaycandan olan qadınlar və uşaqlar həm ölkə içərisində, həm də Malayziyada, 

Türkiyədə, Rusiyada, Pakistanda və BƏƏ-də cinsi istismarın qurbanı olurlar. 

Azərbaycan Ukrayna, Çin, Rusiya, Türkmənistan və Özbəkistandan cinsi istismara 

və məcubri əməyə məruz qalan qurbanlar üçün təyinat ölkəsidir. Ötən illərdə 

Azərbaycan Mərkəzi Asiyadan BƏƏ, Türkiyə və İrana daşınan cinsi istismar və 

məcburi əmək qurbanları üçün tranzit ölkə kimi istifadə olunmuşdur. Ölkə 

daxilində bəzi uşaqlar, o cümlədən qaraçı əsillilər də yol kənarında və çay evləri və 

şadlıq evlərində məcburi dilənçiliyə və məcburi əməyə məcbur edilmişlər. 

Filippinli qadınlar Azərbaycanda ev xadiməçiliyinə məcbur edilmişlər. 

 


